
        Kirish. To‘liq tishsizlik, ya'ni to‘liq adentiya, bemor hayoti sifatiga katta ta'sir 

ko‘rsatadi. Bu holat nafaqat estetik muammolarni, balki og‘iz bo‘shlig‘i, ovqatlanish, 

nutq, va chaynash jarayonlarida jiddiy qiyinchiliklarni keltirib chiqaradi. Zamonaviy 

stomatologiyada to‘liq tishsizlikni bartaraf etish uchun bir necha innovatsion usullar 

qo‘llanilmoqda. Shu sababdan diagnostika va stomatologiyada raqamli 

texnalogiyalarning o’rnini hamda rivojlangan davlatlar bo‘yicha statistikasini berib 

o’tamiz. Shu bilan birga shupaytgacha nashr qilinib iqtibosllikka ega ilmiy ishlarimizni 

ro’yxatini adabiyotlar qismida beramiz. 

Zamonaviy Yechimlar 

1. Implanatsiya asosidagi yechimlar 

Tish implantatsiyasi to‘liq tishsizlikni davolashda eng samarali va zamonaviy usul 

hisoblanadi. Bu texnologiya bemorning jag' suyaklariga sun'iy ildizlar, ya'ni 

implantlarni o‘rnatishni o‘z ichiga oladi. Implanatlar suyak bilan birikib, ustiga 

qo‘yiladigan protezlar uchun mustahkam poydevor yaratadi. Implantatsiya asosidagi 

yechimlar quyidagi turlarga bo‘linadi: 

• All-on-4/All-on-6 texnologiyasi: Bu usul to‘liq tishsizlikni bir jag'ga 4 yoki 6 

ta implant qo‘yib, ularga butun tish qatoriga protez o‘rnatish orqali davolashni 

ta’minlaydi. Minimal invaziv bo‘lib, qisqa muddat ichida estetik va funktsional 

natijalar beradi. 

• Zigomatik implantlar: Og'ir suyak rezorbsiyasi mavjud bo‘lganda, jag' 

suyaklariga emas, balki yuqori jag'ning zigomatik (yonoq) suyaklariga o‘rnatiladigan 

maxsus uzun implantlardan foydalaniladi. Bu usul odatda suyak yetishmovchiligi 

bo‘lgan bemorlarda qo‘llanadi. 

Rivojlangan davlatlarda tish implantatsiyasi keng qo‘llaniladi. Masalan, AQSh, 

Germaniya, Janubiy Koreya kabi davlatlarda implantatsiya texnologiyasi 

stomatologiya bozorining katta qismini egallaydi va bu yerda tish implantatsiyasidan 

foydalanuvchi bemorlar soni 70-90% ni tashkil qilishi mumkin. 

All-on-4/All-on-6 texnologiyalari: Bu usul rivojlangan mamlakatlarda juda 

mashhur bo‘lib, implantatsiya bozorida yetakchi texnologiyalardan biri hisoblanadi. 

All-on-4/All-on-6 usuli yuqori rivojlangan tibbiyot infratuzilmasiga ega davlatlarda 

(Germaniya, Shvetsiya, Norvegiya, AQSh) taxminan 40-60% ko‘lamida ishlatiladi. 

2. CAD/CAM texnologiyasi yordamida tayyorlangan protezlar 

Zamonaviy CAD/CAM (Kompyuter yordamida dizaynlash va ishlab chiqarish) 

texnologiyasi sun'iy tish protezlarini aniq va individual ravishda yaratishga imkon 

beradi. Bu texnologiya yordamida olinadigan aniq o‘lchamlar va 3D modellashtirish 

natijasida bemorga maxsus moslangan va to‘liq jag' anatomiyasiga mos tushadigan 

protezlar ishlab chiqariladi. 

• 3D printer yordamida protezlar yaratish: CAD/CAM tizimi bilan birgalikda 

3D bosish texnologiyasi tish protezlarini tez va aniq ishlab chiqarishni ta’minlaydi. Bu 

texnologiya an'anaviy usullarga qaraganda tezroq natijalar beradi va individual 

ehtiyojlarga asoslangan protezlarni yaratishga imkon beradi. 

Bu texnologiyalar rivojlangan mamlakatlarda tibbiy va stomatologik klinikalarning 

ko‘pchiligida qo‘llaniladi. Misol uchun, AQSh, Kanada, Buyuk Britaniya va Yaponiya 

kabi davlatlarda ushbu texnologiyalar stomatologik protseduralarning taxminan 50-

70% da qo‘llaniladi. 

3. Termoplastik asosli protezlar 

Akril asosli protezlardan farqli o‘laroq, zamonaviy termoplastik materiallardan 

tayyorlangan protezlar estetik va funsional jihatdan ancha qulay va bardoshlidir. Ular 

bemorning jag' tuzilishiga mos ravishda moslashtirilishi oson va allergik reaktsiyalarni 

kamaytiradi. 

Ushbu protezlar, ayniqsa, allergiyaga chidamli bo‘lgani uchun, rivojlangan 

mamlakatlarda keng tarqalgan. Termoplastik materiallar yevropa va Osiyodagi 

stomatologik klinikalarning 30-50% da qo‘llaniladi. 

4. Gibrid protezlar (implantlar va an'anaviy protezlar kombinatsiyasi) 

Bu usul to‘liq tishsizlikni bartaraf etishda bir necha implantlardan va ular asosida 

o‘rnatiladigan olinadigan protezlardan foydalanishni o‘z ichiga oladi. Bu yechim 

bemorlar uchun arzonroq bo‘lib, olinadigan protezlarni yanada mustahkam va qulay 

qiladi. 

Estetik va funktsional foyda 

Zamonaviy usullar nafaqat bemorning tish estetikasi va yuz tuzilishini tiklashda 

yordam beradi, balki kundalik hayot sifatini oshiradi. Ovqatlanish, nutq va umumiy 

o‘z-o‘ziga ishonch tiklanadi, shuningdek, yuz tuzilishi va tishsizlik tufayli yuzaga 

kelgan deformatsiyalar kamayadi. 

Iqtisodiy jihatdan rivojlangan davlatlarda (AQSh, Germaniya, Janubiy Koreya, 

Shvetsiya) keng qo‘llaniladi, chunki bemorlar ko‘pincha uzoq muddatli va barqaror 

yechimlarni izlaydilar va taxminan 40-50% ni tashkil qilishi mumkin. 

Rivojlanayotgan mamlakatlarda: Gibrid protezlardan foydalanish foizi 

rivojlanayotgan mamlakatlarda taxminan 20-30% ni tashkil etadi. Sababi, bu 

texnologiya ancha qimmat bo‘lganligi sababli iqtisodiy cheklovlar mavjud, lekin uning 

ommalashuvi davom etmoqda. 

Xulosa 

To‘liq tishsizlikni bartaraf etish uchun stomatologiyada qo‘llaniladigan zamonaviy 

usullar va texnologiyalar bemorlarning ehtiyojlarini to‘liq qondiradi. Implanatsiya, 

CAD/CAM tizimi, 3D texnologiya va termoplastik protezlar kabi yondashuvlar 

yordamida sifatli, estetik va funktsional jihatdan yuqori natijalarga erishiladi. Bu 

jarayonlar tishsizlikka chalingan bemorlar hayotini sifatli va samarali yaxshilashga 

yordam beradi. 

         Kirish. To‘liq tishsizlik (adentiya) statistikasini o‘rganishda olimlar ko‘pincha 

tadqiqotlar, milliy sog‘liqni saqlash ma’lumotlari va so‘rovnomalarga tayanadilar. 

Tadqiqotlar odatda aholi sonining katta qismini qamrab oladigan milliy yoki xalqaro 

miqyosdagi tadqiqotlar asosida olib boriladi. Olimlar adentiyaning ko‘p uchraydigan 

ko‘rsatkichlarini yosh, mintaqa, iqtisodiy rivojlanish darajasi va tishsizlanish yoshi 

bilan bog‘liq omillarni hisobga olgan holda beradi. Shu sababdan diagnostika va 

stomatologiyada raqamli texnalogiyalarning o’rnini hamda rivojlangan davlatlar 

bo‘yicha statistikasini berib o’tamiz. 

Olimlar ushbu statistikani berishda ko‘p hollarda metaanalizlar, longitudinal 

tadqiqotlar, va ko‘p millatli so‘rovnomalardan foydalanadilar. Epidemiologik 

tadqiqotlar va yoshi bilan bog‘liq tish kasalliklari haqidagi sharhlar ham ushbu 

statistik ma’lumotlarga asoslangan. 

Mavzuga oid eng muhim manbalar sifatida Jahon sog’liqni saqlash tashkiloti (JSST), 

Amerika stomatologik assotsiatsiyasi (ASA), va Evropa stomatologik tadqiqotlar 

assotsiatsiyasi (ESTS) ma'lumotlari keltiriladi. 

Adabiyotlarda to‘liq tishsizlik bo‘yicha statistik ma'lumotlar shunday beriladi: 

1. Yoshga bog‘liq o‘zgarishlar: 

➢ 40-49 yoshdagi odamlarda to‘liq adentiya hollari kam uchraydi va ko‘pincha 

1-2% oralig‘ida bo‘ladi. Bunday statistik ma'lumotlar yoshi bilan bog‘liq og‘iz 

bo‘shlig‘i kasalliklarini o‘rganish bo‘yicha o‘tkazilgan milliy tadqiqotlarda beriladi. 


